Ne Asamblea General ten Naciones Unidas kiijtok ipan 1994 xiuit, ke ipan 9 tonalli de agosto elis, “Día Internacional de los Pueblos Indígenas ipan nochi taltipakti”. Monejki panos miyak tamanti para mosenkauasej ika ni tamanti nopa tekichiuanij, pero ten nelnelia kinyolkokoj nopa koyomej yaya nopa ten san maseualtsitsin ininderechos para ma kinmanauikaj nopa tekichiuanij, ika ni, kitemoaj nopa koyomej ma amo uejka itstokaj san maseualtsitsin, ma amo tajyouikaj, ma amo san kinkuilikaj talli kati kinkauilijtetokej inin uikaluaj uan sekijnok tamanti kati kualtias kinixpanos. Tikitaj naja pano ni tamanti, ejeliuis san maseualtsitsin naja kinixpanoj uan kinejeliuisuiaj. Kemantika naja tikkakij kenijkatsa tajyouiaj san maseualtsitsin.

Ni ten kiitojkej ipan ni junta smante ipati pampa ika ni takatki ne Declaración sobre los Derechos de los Pueblos Indígenas. Ika ni kimaka tanauatilli uan tetilisti nopa estados para ma kipeualtikaj mouikasej kualli. Miyak xiuit panok para kikualchichijkej ni tamanti uan kitemoa ni Deklarasion ma amo kionpauikaj ten san maseualtsitsin kimpanok ne achiya, uan kinekij ma motepanitakaj estado uan san maseualtsitsin.

Ika ni tamanti kinekij ma kitekiuikaj ni Deckaración ipan nochi taltipakti.

Tiknekij ipan ni 2008, ni san maseualtsitsin ma kitananakaj ininkamanal, ma uejchiuakaj, pampa ipan ni xiuit kitokaxtitokej “Año Internacional de los Idiomas”, uan ma amo poliui ten uejchiuaj san maseualtsitsin (nahuatl, maya, otomí, chinanteco uan sekijnok tamanti). Taj poliuis nochi ni tamanti, tikpolosej miyak tamanti, pampa ni smante ipati ni ten tikpiyaj tisanmaseualtsitsin.

Ta, kati tikpoua ni amat, nikneki xitekiti chikauak uan xitepaleui para amo ma poliui nochi ni tamanti ten san maseualtsitsin kichiuaj, uejchiuaj uan ten kipiyaj, uan ma tikmanauikaj ten nenelia toaxka pampa kiani no kiixmatisej tokoneuan, toixuiuan ten tikmatij.

